
SHAH ALAM, 24 DISEMBER 2024 - Majlis Kemuncak Bulan
Inovasi dan Kualiti Universiti Teknologi MARA (UiTM)
merupakan program tahunan yang bertujuan untuk memberi
penhargaan dan pengiktirafan kepada warga universiti yang
sentiasa menyokong pembudayaan kualiti, kreativiti dan
inovasi dalam melaksanaan budaya kerja dengan lebih
efektif.

Tema ‘"Kelestarian Kualiti melalui Transformasi Inovasi"
mencerminkan komitmen UiTM dalam memperkukuhkan
kualiti secara berterusan melalui pendekatan inovatif yang
lestari dan relevan dengan cabaran semasa. Tahun ini, InQKA
bekerjasama dengan Fakulti Pergigian, Kampus Sungai Buloh
sebagai penganjur utama. Kerjasama ini turut melibatkan
Pejabat Pendaftar dan UiTM Global dalam usaha meraikan
warga UiTM yang cemerlang dalam bidang Akademik,
Inovasi, dan Pemacu Global.

Maijlis ini turut meraikan pelbagai anugerah berprestij,
termasuk Anugerah Kualiti Naib Canselor (AKNC), Anugerah
Kumpulan Inovatif dan Kreatif (KIK), serta Anugerah
Kecemerlangan Operasi (OE). Di samping itu, anugerah
seperti Global Prominence Award (GPA) dan Anugerah
Perkhidmatan Cemerlang (APC) juga diberikan sebagai
pengiktirafan kepada fakulti dan staf yang menunjukkan
kecemerlangan dalam bidang masing-masing.

Majlis ini telah dirasmikan oleh YBhg. Prof. Datuk Ts. Dr.
Shahrin bin Sahib@Sahibuddin, FASc, Naib Canselor UiTM,
dan turut dihadiri oleh barisan Pengurusan Eksekutif
Universiti. Sebanyak 38 Anugerah Inovasi, 775 Anugerah
Perkhidmatan Cemerlang, dan 5 Anugerah Pemacu Global
telah disampaikan kepada para pemenang daripada
pelbagai kategori



Majlis ini bertujuan mengiktiraf pencapaian cemerlang PTj dengan penganugerahan piala,
wang tunai, dan sijil sebagai penghargaan atas kejayaan mereka. Syabas dan tahniah
diucapkan kepada semua PTj berikut yang telah meraih kemenangan dengan penuh

kegemilangan.

